
 منجاڬ ڽاوا ساتو كواجيڤن 
(30 September 2022M / 5 Rabiulawwal 1444H) 

SIDANG JEMAAH YANG DIRAHMATI ALLAH SEKALIAN, 

Khatib berpesan kepada diri sendiri dan sidang Jumaat yang dikasihi, marilah 

kita semua memantapkan ketakwaan kepada Allah dengan sepenuh 

hati. Sesungguhnya ketakwaan kepada Allah tercapai apabila kita melaksanakan 

segala perintah Allah dan menjauhi segala larangan-Nya. Dengan demikian insya-

Allah kita akan mendapat kejayaan di dunia dan di akhirat. 

Sebelum melanjutkan bicara, pastikan kita mematuhi adab-adab ketika 

mendengar khutbah iaitu pertama, jangan berbual-bual. Kedua, jangan bermain 

telefon bimbit. Manakala yang ketiga, jangan tidur dengan sengaja. Semoga 

ganjaran pahala yang besar mengiringi ibadah yang kita tunaikan semata-mata 

kerana Allah. Pada hari ini mimbar akan membicarakan khutbah bertajuk: 

“Menjaga Nyawa Satu Kewajipan”. 

SAUDARAKU KAUM MUSLIMIN YANG DIRAHMATI ALLAH SEKELIAN, 

Islam melihat manusia sebagai khalifah Allah di atas muka bumi 

yang menjalankan tugas pengimarahan dunia dan juga pelaksanaan syariat-Nya. 

Tugas ini menjadi salah satu objektif penciptaan Nabi Adam seperti 

dinyatakan dalam Al Quran, ayat 30 surah Al Baqarah: 

َٰٓئكَِةِ إنِِِّ جَاعِلٞ فِِ    وَإِذۡ  رۡضِ ٱ قاَلَ رَبُّكَ للِۡمَلَ
َ
تََۡعَلُ فيِهَا مَن يُفۡسِدُ فيِهَا    لۡۡ

َ
ۖٗ قاَلوُٓاْ أ خَليِفَةا

عۡلَمُ مَا لَٗ تَعۡلَمُونَ    لِِمَاءَٓ ٱ وَيسَۡفِكُ  
َ
ٓ أ سُ لكََۖٗ قاَلَ إنِِِّ  ٣٠وَنََۡنُ نسَُبِحُِ بَِِمۡدِكَ وَنُقَدِِ

Maksudnya: “Dan (ingatlah) ketika Tuhanmu berfirman kepada malaikat; 

sesungguhnya Aku hendak menjadikan seorang khalifah di bumi. Mereka bertanya 

(tentang hikmah ketetapan Tuhan itu dengan berkata): “Adakah Engkau (ya Tuhan 

kami) hendak menjadikan di bumi itu orang yang akan membuat bencana dan 

menumpahkan darah (berbunuh-bunuhan), padahal kami sentiasa bertasbih 

dengan memuji-Mu dan mensucikan-Mu?”. Tuhan berfirman: “Sesungguhnya Aku 

mengetahui akan apa yang kamu tidak mengetahuinya”. 

Justeru umat Islam tidak seharusnya menjadi golongan perosak yang 

menumpahkan darah, mencederakan dan mendatangkan kesengsaraan kepada 

orang lain termasuk diri sendiri. Umat Islam juga sepatutnya menjadi komuniti yang 

memupuk kesejahteraan terhadap sekalian makhluk. Ini kerana mereka memikul 

amanah Allah yang sangat berat lantaran kurniaan pelbagai kelebihan 

seperti kebijaksaaan akal dan rohani yang tidak dimiliki makhluk lain. Dengan akal 

yang diperkasakan dengan iman, umat Islam perlu menyedari akan hak dan 

tanggungjawab mereka terhadap Allah, diri dan kehidupan.  

SIDANG JUMAAT YANG DIKASIHI SEKALIAN, 

Menyedari besarnya tanggungjawab sebagai khalifah Allah, Islam sangat 

menitikberat persoalan nyawa manusia dengan meletakkannya sebagai hak milik 

Allah . Nyawa bukan milik kita, empunya badan yang boleh berbuat 

sesuka hati terhadapnya. 

Menurut ajaran Islam, meluputkan suatu nyawa seumpama mematikan 

banyak nyawa manakala menghidupkan suatu nyawa pula, sama seperti 

menghidupkan seluruh kehidupan. Malah sebarang perbuatan yang mendedahkan 

kelestarian nyawa kepada ancaman mudharat, bahaya dan kematian dengan 

sengaja adalah diharamkan. Hal ini disebabkan kehidupan setiap insan yang 

bernyawa mempunyai kaitan dengan sistem kehidupan secara holistic 

(menyeluruh). Seseorang itu mungkin merupakan suami, isteri, bapa, ibu, anak, 

guru, majikan, pekerja dan pemimpin yang menjadi punca kesenangan Insan lain.  

Terdapat banyak nas Al Quran dan hadis menunjukkan perkara tersebut. 

Antaranya: 

نفُسَكُمۡۚۡ إنِذ    .…
َ
َ ٱ وَلَٗ تَقۡتُلوُٓاْ أ ا   للَّذ  ٢٩كََنَ بكُِمۡ رحَِيما

Maksudnya; “…. dan janganlah kamu berbunuh-bunuhan sesama sendiri. 

Sesungguhnya Allah sentiasa mengasihani kamu.”                                                                                                          

(Surah An- Nisa ayat 29) 

  Maksud nas tersebut secara tidak langsung mencakupi larangan membunuh 

diri sendiri atau membunuh orang lain tanpa mengira apa juga cara seperti 

mengambil dadah dan meminum racun yang membahayakan. Begitulah juga 

tindakan melampau dalam mengambil risiko yang memudharatkan seperti 

berlumba motosikal secara haram (merempit), memandu kenderaan melebihi had 

kelajuan yang ditetapkan peraturan lalu lintas serta memandu dengan cara yang 

membahayakan diri sendiri dan pengguna lain. Perbuatan haram dan merbahaya 

sedemikian ternyata dilarang berdasarkan firman Allah yang berbunyi: 

يدِۡيكُمۡ إلََِ    …
َ
 .… لتذهۡلكَُةِ ٱ وَلَٗ تلُۡقُواْ بأِ

Maksudnya; “….dan  janganlah kamu sengaja mencampakkan diri kamu ke dalam 

bahaya kebinasaan…”                                                 (Surah Al Baqarah ayat 195) 

Sehubungan itu, membunuh diri adalah perbuatan dosa besar yang dilarang 

oleh syarak. Terdapat banyak hadis menyebutkan secara spesifik bagaimana azab 

seksa yang dikenakan kepada orang yang membunuh dirinya di akhirat nanti. 

Thabit bin Al Dhahak berkata bahawa Rasulullah bersabda: 

“Barangsiapa membunuh dirinya dengan sesuatu di dunia, maka dia akan diazab 

dengan sesuatu yang digunakannya itu di Hari Kiamat kelak.” 

                                                                               (Hadis Riwayat Al Bukhari dan Muslim) 

SIDANG JUMAAT YANG DIKASIHI ALLAH SEKALIAN,  

Terjadinya sikap tidak sayang nyawa ini adalah bukti kelemahan iman orang 

yang melakukannya. Kekuatan iman menjadi faktor penghalang kepada seseorang 

Islam daripada melakukan pelbagai maksiat, dosa dan jenayah. Dalam sebuah hadis 

yang diriwayatkan Imam Al Bukhari, Nabi menyebut bahawa orang 

yang melakukan dosa-dosa besar seperti berzina, meminum arak, mencuri, dan 

merompak, seakan-akan hilang nilai keimanannya buat seketika pada waktu 

melakukan perbuatan keji tersebut. Namun maksud kehilangan iman di sini bukan 

bermakna sesiapa yang berbuat dosa besar menjadi kafir. Sebaliknya Baginda ingin 

menunjukkan satu gambaran betapa keimanan yang utuh mempunyai kaitan 

dengan kesedaran untuk tidak melakukan sebarang dosa-dosa besar dan jenayah.  

Bagi menyelesaikan sikap tidak sayangkan nyawa terutama dalam kalangan 

anak-anak muda, khatib menyarankan agar semua pihak bermula daripada 

peringkat individu, masyarakat dan pihak berkuasa perlu menyedari 

tanggungjawab masing-masing terhadap keselamatan nyawa secara lebih intensif. 

Para ibu bapa pula perlu memberi penekanan dalam aspek pendidikan agama. 

Penghayatan agama memainkan peranan penting dalam pembesaran anak-anak. 

Agama itu adalah merupakan jalan hidup atau “ way of life”. 

SIDANG JEMAAH SEKALIAN, 

Bagi mengakhiri khutbah ini, khatib sekali lagi menyatakan bahawa 

keimanan dan keyakinan yang teguh kepada Allah mampu 

menenangkan rohani dan emosi seseorang. Apabila meyakini semua yang berlaku 

adalah ketentuan Allah, kita semua akan redha dengannya. Justeru, seorang 

muslim yang waras tidak akan berani untuk melakukan perbuatan yang 

menyebabkan dirinya terbunuh atau sebarang tindakan yang mengancam 

keselamatan nyawa orang sekelilingnya. Ingatlah sesungguhnya syariat Islam yang 

mulia ini menjaga kesejahteraan nyawa manusia melalui cara-cara seperti yang 

berikut. Antaranya: 

Pertama: Mengharamkan sebarang perbuatan jenayah yang mendatangkan 

mudharat terhadap nyawa dan fizikal manusia, dengan dikenakan hukuman 

tindakan balas seperti qisas, diyat serta azab yang pedih di akhirat kelak. 

Kedua: Mengharamkan sebarang perbuatan membunuh diri, dengan hukuman 

yang berat di akhirat bagi sesiapa yang melakukannya di dunia. 

Ketiga:  Mengharamkan perbuatan mengacukan senjata tajam dan 

menghunuskannya sama ada dengan sengaja atau bermain-main. 

Marilah kita bersama-sama merenung firman Allah dalam surah Al Mulk ayat 2:  

ِي ٱ  يَوٰةَ ٱ وَ   لمَۡوتَۡ ٱخَلقََ    لَّذ ۚۡ وَهُوَ    لَۡۡ حۡسَنُ عَمَلٗا
َ
يُّكُمۡ أ

َ
 ٢  لۡغَفُورُ ٱ   لۡعَزِيزُ ٱ لَِِبۡلوَُكُمۡ أ

Maksudnya: “Dialah yang telah mentakdirkan adanya mati dan hidup (kamu) untuk 

menguji dan menzahirkan keadaan kamu: siapakah diantara kamu yang lebih baik 

amalnya; dan Ia Maha Kuasa (membalas amal kamu), lagi Maha Pengampun, (bagi 

orang-orang yang bertaubat).” 

َ
مُوْرِن

ُ
 أ
َ
ة
َ
ا وَوُلا

َ
رَاءَن

َ
ا وَوُز

َ
مَاءَن

َ
ل
ُ
ا وَع

َ
ن
َ
ت ئَمَّ

َ
 أ
ْ
ظ
َ
ف
ْ
 وَاح

ْ
صْلَح

َ
ا، وَأ

َ
انَن

َ
وْط

َ
ي أ
 
ا ف

َّ
همَّ آمَن

ه
 .الل

ْ
دَي
َ
مُهت  

ً
اة
َ
د
ُ
ه مْ 

ُ
ه
ْ
عَل
ْ
اج همَّ 

ه
الل  ،

َ
عَتَك

ْ
ي ِ
َ

شَ صُِّْ 
َ
وَن  

َ
دَينَك  

ُّ
عَز فَيْهَ  لَمَا  مْ 

ُ
ه
ْ
ق
ِّ
وَف همَّ 

ه
 الل

َ
ن

 
َ
تَك

َ
اي
َ
همَّ بَعَن

ه
مَلَ الل

ْ
،  صَالَحَي ْ َ مُصْلَحَي ْ َ وَاش

ْ
ة
َ
ل
َ
لا
َ
 صَاحَبَ الج

َ
لَّ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Al-Sultan Abdullah Ri’ayatuddin Al-Mustafa Billah Shah Ibni 

Almarhum Sultan Haji Ahmad Shah Al-Musta’in Billah dan Kebawah Duli 

Yang Maha Mulia Seri Paduka Baginda Raja Permaisuri Agong, Tunku 

Hajah Azizah Aminah Maimunah Iskandariah Binti Almarhum Al-

Mutawakkil Alallah Sultan Iskandar Al-Haj; 

لَ  ٰ
َ
 وَکذ

َ
، ك

ْ
امَة

َ
خ
َ
 صَاحَبَ الف

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

 وَ 
َ
ن
َ
مَح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
ءَ وَالوَب

َ
ا البَلَ

َّ
ن
َ
عْ ع

َ
ف
ْ
همَّ اد

ه
سُوْءَ  الل

 
ً
ة امَّ

َ
دَ المُسْلَمَي ْ َ ع

َ
 سَائَرِ بَلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
َ
ل
َ
 ب
ْ
ن
َ
 ع
َ
ن
َ
ط
َ
ا وَمَا ب

َ
ه
ْ
رَ مَن

َ
ه
َ
ِ مَا ظ

 َ الفَي 

 . مَي ْ َ
َ
 العٰال

َّ
ا رَب

َ
 ي

رْ 
َ
أ ا 
َ
ي امَ، 

َ
سْق

َ
الْ ءَ  ِّ سَي  

ْ
وَمَن امَ 

َ
ذ
ُ
والج ونَ 

ُ
ن
ُ
وَالج صِ  َ َ ي 

ْ
ال  

َ
مَن  

َ
بَك  

ُ
عُوُذ

َ
ن ا 
ِّ
إَن همَّ 

ه
مَ  الل

َ
ح

 . احَمَي  َ  الرَّ

Ya Allah! Dengan sifat-Mu yang Maha Pemurah dan Maha 

Mendengar, jadikanlah kami dan keturunan kami orang-orang yang 

istiqamah mendirikan solat secara berjemaah serta mengeluarkan zakat 

dan melaksanakan waqaf.  

Ya Allah! Berilah petunjuk-Mu kepada kami, pemuda-pemuda 

kami, pemimpin-pemimpin kami untuk memberikan khidmat bakti yang 

terbaik kepada agama, bangsa dan negara.  

Ya Allah! Kau hindarilah kami daripada perbuatan-perbuatan 

khianat dan durjana yang merosakkan kepentingan agama, masyarakat 

dan negara.  

 

ارِ. 
َّ
 الن

َ
اب

َ
ذ
َ
ا ع
َ
 وَقَن

ً
ة
َ
سَن

َ
ي الْخَرَةَ ح َ

 
 وَف

ً
ة
َ
سَن

َ
يَا ح

ْ
ن
ُّ
ي الد َ

 
ا ف

َ
ا آتَن

َ
ن
َّ
  رَب

ءَ  
ٓ
ا
َ
ش
ۡ
ح
َ
ف
ۡ
نِ ٱل

َ
ٰ ع

َ
هَ

ۡ
ن
َ
ٰ وَي َ رۡب 

ُ
ق
ۡ
يِٕ ذَي ٱل

ٓ
ا
َ
سَٰ نِ وَإَيت

ۡ
ح َ
ۡ
لَ وَٱلْ

ۡ
عَد

ۡ
مُرُ بَٱل

ۡ
أ
َ
َ ي

ه
 ٱلِلّ

َّ
! إَن

ه
 الِلّ

َ
عَبَاد

 
ۡ
رِ وَٱل

َ
مُنك

ۡ
  وَٱل

َ
رُون

ه
ك
َ
ذ
َ
مۡ ت

ُ
ك
ه
عَل
َ
مۡ ل

ُ
ك
ُ
عَظ

َ
 ي
ِّۚ
يِ
ۡ    ٩٠بَغ 

ُ
رُوه

ُ
ك
ْ
مْ، وَاش

ُ
رْك
ُ
ك
ْ
ذ
َ
لَيْل ي

َ
 الج

ه
رُوا الِلّ

ُ
ك
ْ
اذ
َ
ف

مْ،
ُ
ك
ْ
زِد
َ
 نَعَمَهَ ي

َ
لَّ
َ
  ع

َ
عُون

َ
صۡن

َ
مُ مَا ت

َ
عۡل
َ
ُ ي
ه

 وَٱلِلّ
ُۗ ُ َ ي 
ۡ
ك
َ
َ أ
ه

رُ ٱلِلّ
ۡ
ذَك
َ
 ٤٥وَل

 


